
চুপ কোরে কিছুদিন থাক তুমি সেথা।

করিব ব্যবস্থা সব থাকি আমি হেথা॥

ধন যার বল তার আছয় নিশ্চিত।

কেন মাতঃ চিন্তা তুমি কর বিপরীত॥

যত শীঘ্র পার তার ঠিকানা জানিবে।

দিন কত দেখে এক পত্র লেখা যাবে॥

সেই পত্র পেলে সে করিবে বিবেচনা।

মন তার তখন যাইবে ভাল জানা॥

একমাত্র কন্যা তুমি হও তো আমার।

কিসের ভাবনা বল, আছয় তােমার॥”

পত্র পেয়ে অভাগিনী—রহে ধৈর্য্য ধােরে।

এ দিকেতে শুন যাহা ঘটে অতঃপরে॥

বেল্লিকের রামায়ণ অতীব রসাল।

পাঠ মাত্রে রস মুখে হয় এক গাল॥










রাজাবাবুর বিরহ-বর্ণনা।








এদিকেতে রাজাবাবু নেশা ছুটে গেলে।

ঘর শূন্য দেখিয়ে যে হাত দেয় গালে॥

বুঝিতে না পারে কিছু কি যে সংঘটিল।

পাঁতি পাঁতি করি বাড়ী খুঁজিতে লাগিল॥

কোথা কিন্তু পাবে তারে খুঁজিয়ে বা আর।

একেবারে হইয়াছে সে পগার পার॥

